
SOALAN

 
Tuan Haji Ahmad Lai Bin Bujang [ Sibuti ] minta MENTERI PEMBANGUNAN WANITA, KELUARGA DAN
MASYARAKAT menyatakan kemaskini 2015 dan 2016 peruntukan yang telah disalurkan ke Parlimen
Sibuti bagi program di bawah Jabatan Kebajikan seperti Perkhidmatan Bantuan Kewangan Kebajikan,
Skim Bantuan Bagi Golongan Orang Kurang Upaya (OKU), Skim Bantuan Bagi Golongan Ibu Tunggal
dan Skim Bantuan Kebajikan.



 
JAWAPAN

   Kementerian Pembangunan Wanita, Keluarga dan Masyarakat (KPWKM) melalui Jabatan Kebajikan
Masyarakat (JKM) menyediakan pelbagai skim bantuan kewangan bagi faedah kumpulan sasar seperti
keluarga miskin, ibu tunggal dan Orang Kurang Upaya (OKU). Jumlah peruntukan dan penerima bantuan
keseluruhan Parlimen Sibuti bagi tahun 2015 adalah sebanyak RM3,617,930 (1,028 kes). Daripada jumlah
keseluruhan kes bagi tahun 2015, seramai 295 kes adalah ibu tunggal yang melibatkan peruntukan
sebanyak RM1,182,730 dan 242 kes adalah Orang Kurang Upaya (OKU) yang melibatkan peruntukan
sebanyak RM730,750. Manakala sebanyak RM1,704,450 lagi telah disalurkan kepada 491 kes yang terdiri
daripada golongan warga emas dan keluarga yang berkeperluan. Bagi tahun 2016 pula, sebanyak
RM3,065,050 telah disalurkan kepada 909 kes di Parlimen Sibuti dimana seramai 284 kes adalah ibu
tunggal yang melibatkan peruntukan sebanyak RM955,670 dan 181 kes adalah OKU yang melibatkan
peruntukan sebanyak RM466,330. Manakala sebanyak RM1,643,050 lagi disalurkan kepada 444 kes yang
terdiri daripada warga emas dan keluarga yang berkeperluan. Selain daripada bantuan kewangan,
Kementerian juga sentiasa memberi komitmen untuk meningkatkan penglibatan wanita dalam
pembangunan negara terutama wanita miskin dan ibu tunggal agar mereka dapat menjana pendapatan
sendiri. Oleh yang demikian, agensi-agensi di bawah Kementerian akan memberikan latihan di peringkat
awal kepada para wanita yang berpotensi untuk dibangunkan sebagai usahawan melalui program-program
yang dijalankan oleh KPWKM ataupun melalui kerjasama dengan Kementerian/agensi lain bagi membantu
mereka menambah pendapatan. Setelah peserta yang dilatih berjaya menjana pendapatan dan berjaya
keluar dari kepompong kemiskinan, Kementerian akan membantu pula para wanita ini untuk
mengembangkan kemahiran (upskilling) dengan pendekatan NBOS bersama agensi-agensi sedia ada yang
menjalankan program pembangunan usahawan. Selain daripada itu, KPWKM juga turut bekerjasama
dengan agensi-agensi kerajaan yang lain bagi memastikan peserta yang telah dilatih tersebut mempunyai
sijil bagi memastikan mereka diiktiraf selaku usahawan. Antara bantuan yang diperuntukan bagi golongan
ini adalah: 1. Bantuan Pakej Perniagaan 1AZAM; 1.1 Azam Niaga; 1.2 Azam Khidmat; 1.3 Azam Kerja; 1.4
Azam Tani; 2. Bantuan Latihan dan Perkembangan Perniagaan: 2.1. Program Inkubator Kemahiran Ibu
Tunggal (I-KIT); 2.2. Program Inkubator Keusahawanan Wanita (I-Keunita); 2.3. Program Bazaar Wanita;

 



 


